
  AZƏRBAYCAN RESPUBLİKASININ DÖVLƏT STATİSTİKA KOMİTƏSİ
İstehlak qiymətləri indeksinin hesablanmasına dair metodoloji vəsait
                                                                 BAKI – 2018
Müqəddimə
İstehlak qiymətləri indeksi (bundan sonra - İQİ) əhali tərəfindən istehlak edilən məhsul və xidmətlərin qiymətlərinin zamana görə dəyişməsini xarakterizə edən nisbi göstəricidir. 
İQİ milli hesablar sistemi göstəricilərinin müəyyənləşdirilməsində, ümumi daxili məhsulun son istifadəsinin ən mühüm komponentlərindən olan ev təsərrüfatlarının son istehlakına çəkilən xərсlərin sabit qiymətlərdə hesablanmasında, eləcə də əhalinin real gəlirlərinin, əmək haqlarının və s. göstəricilərin hesablanmasında  tətbiq olunur.
Bundan başqa, istehlak qiymətləri indeksindən ölkədə minimum əmək haqqının, yaşayış minimumunun müəyyənləşdirilməsində, pensiyaların indeksləşdirilməsində,   pul-kredit siyasətinin həyata keçirilməsində, uzun və qısamüddətli dövr üçün investisiyalarla bağlı qərarların qəbul olunmasında, proqnozların hazırlanmasında istifadə edilir. Bu baxımdan onun hesablanması mühüm əhəmiyyətə malikdir. 
 Ümumi məlumat və məqsədlərin müəyyən edilməsi
Metodoloji vəsait Azərbaycan Respublikası Dövlət Statistika Komitəsi  kollegiyasının 2016-cı il 28 dekabr tarixli, 11/4 nömrəli qərarı ilə təsdiq edilmiş “2017-ci il üçün metodoloji və məlumat istifadəçiləri ilə iş planı”na əsasən hazırlanmışdır. Bu vəsaitdə istehlak məhsullarının və əhaliyə göstərilən ödənişli xidmətlərin qiymətlərinin müşahidəsinin təşkili məsələləri öz əksini tapmış və istehlak qiymətləri indeksinin hesablanması qaydasının izahı verilmişdir. İstehlak məhsullarının və əhaliyə göstərilən ödənişli xidmətlərin qiymətlərinin müşahidəsi işğal olunmuş ərazilər istisna olmaqla bütün ölkə üzrə aparılır və İQİ ölkə, iqtisadi rayon və inzibati ərazi vahidləri (şəhər rayonları istisna olmaqla) səviyyəsində hesablanır. 
Metodologiyanın əsaslandığı beynəlxalq standartlar, metodoloji materiallar və

milli  normativ-hüquqi sənədlər

İQİ-nin hesablanması beynəlxalq standartlara, o cümlədən 2004-cü ildə BMT, BVF, BƏT, Avrostat, İƏİT və Dünya Bankı tərəfindən qəbul edilmiş “İstehlak Qiymətləri İndeksinə dair Təlimat: Nəzəriyyə və Təcrübə” metodoloji vəsaitə əsaslanır. İQİ-nin qurulması verilmiş dövr ərzində indeksin hesablanması üçün reprezentativ seçilmiş təmsilçi məhsul və xidmətlər dəsti üzrə həyata keçirilir. Təmsilçi məhsul və xidmətlər dəsti (bundan sonra – istehlak səbəti) seçilərkən beynəlxalq “Ev təsərrüfatlarında şəxsi (fərdi) istehlak məqsədləri üçün istifadə edilən mal, məhsul və xidmətlərin təsnifatı”nın (COICOP) milli versiyasından istifadə edilir.
Əsas anlayışlar
     Bu metodoloji vəsaitdə istifadə olunan əsas anlayışlar aşağıdakı mənaları ifadə edir:
· qiymət  - əmtəə dəyərinin pul ifadəsidir;

· istehlak qiyməti - bazarda sərbəst satılan məhsulun (xidmətin) ƏDV, aksiz və digər birbaşa vergiləri, eləcə də ticarət təşkilatlarının xərc və mənfəətini özündə əks etdirən faktiki qiymətidir;
· İQİ - əhali tərəfindən istehlak edilən məhsul və xidmətlərin qiymətlərinin zamana görə dəyişməsini xarakterizə edən göstəricidir;
· fərdi qiymət indeksi - konkret məhsul (xidmət) növünün əvvəlki dövrə nisbətən qiymət dəyişməsini əks etdirən göstəricidir;  
· aqreqasiya - ümumi nəticə almaq və ən ümumi göstəriciləri əldə etmək məqsədilə həmcins aşağı göstəricilərin birləşdirilməsidir;
· istehlak səbəti - təmsilçi məhsul və xidmətlərin dəsti olmaqla müəyyən dövr ərzində dəyişməz qalan, əhalinin son istehlakında daha çox xüsusi çəkisi olan və müntəzəm istehlak edilən, seçilmiş reprezentativ məhsulların siyahısıdır;
· məhsul növü - təmsilçi məhsullara aid olan, müəyyən keyfiyyət xüsusiyyətlərinə, əlamətlərə, xassələrə (marka, çeşid, artikul və s.) malik olan məhsul vahididir; 
· qiymətlərin qeydiyyatı - istehlak səbətinə daxil olan məhsul və xidmətlərin qiymətlərinin İQİ-nin hesablanması məqsədilə  qeydə alınmasıdır;

· əhalinin istehlak xərcləri - əhali tərəfindən istehlak məhsulları və xidmətlərin satınalınmasına yönəldilən pul vəsaitidir.
1. İQİ-nin hesablanması üçün məlumat mənbələri
İstehlak məhsulları və əhaliyə göstərilən ödənişli xidmətlərin qiymət indekslərinin hesablanmasında 2 məlumat mənbəyindən - istehlak səbətinə daxil olan məhsul və xidmətlərin qiymət müşahidəsi və əhalinin son istehlak xərclərinin strukturu ilə bağlı ev təsərrüfatları büdcələrinin tədqiqatından istifadə edilir. Əhalinin son istehlak xərcləri məlumatlarından istehlak qiymətləri indeksinin hesablanması zamanı çəki kimi istifadə edilir. 
2. İstehlak məhsulları və əhaliyə göstərilən ödənişli xidmətlərin qiymətlərinin statistik müşahidəsinin təşkili
İstehlak məhsulları və əhaliyə göstərilən ödənişli xidmətlərin statistik müşahidəsinin təşkili aşağıdakı əsas mərhələlərdən ibarətdir:

· istehlak səbətinin formalaşdırılması və onun tərkibinin Azərbaycan Respublikasının İqtisadiyyat Nazirliyi və Mərkəzi Bankı ilə  razılaşdırılması;
· müşahidənin coğrafi hüdudlarının müəyyən edilməsi;
· ticarət məntəqələrinin seçilməsi;
· seçilmiş ticarət məntəqələrində istehlak səbətinə daxil olan məhsul və xidmət növlərinin müşahidəyə cəlb edilməsi;
· məhsul və xidmətlərin qiymətlərinin qeydiyyatı.
İstehlak səbətinin formalaşdırılması. İstehlak səbəti beynəlxalq “Ev təsərrüfatlarında şəxsi istehlak məqsədləri üçün istifadə edilən mal, məhsul və xidmətlərin təsnifatı”nın (COICOP) milli analoqundan istifadə edilməklə ev təsərrüfatlarının büdcələrinin tədqiqatı nəticəsində əldə olunan əhalinin son istehlakında daha çox xüsusi çəkisi olan məhsullara (xidmətlərə) dair məlumatlar əsasında formalaşdırılır və onun tərkibi Azərbaycan Respublikasının İqtisadiyyat Nazirliyi və Mərkəzi Bankı ilə razılaşdırılır.
Müşahidənin coğrafi hüdudlarının müəyyən edilməsi. Qiymətlərin müşahidəsi yerli statistika orqanları tərəfindən işğal olunmuş ərazilər istisna olmaqla bütün ölkə üzrə aparılır. Qeydiyyat üçün həm inzibati ərazi vahidinin mərkəzində, həm də onun ətrafında yerləşən müxtəlif çeşidli malların satıldığı iri və orta ticarət məntəqələri seçilir.
Ticarət məntəqələrinin seçilməsi. Müşahidəyə  bütün mülkiyyət və təşkilati-hüquqi formalarından olan və reprezentativ seçilmiş ticarət məntəqələri, bazarlar, həmçinin, məhsulların realizə olunduğu və vətəndaşlara xidmət göstərildiyi digər yerlər də daxil edilir. Ticarət məntəqələri müşahidəyə cəlb edilərkən aşağıdakılar nəzərə alınır:
- həmin məntəqədə (iaşə obyektində) satılan istehlak məhsullarının (xidmətlərin) müntəzəmliyi, satılan məhsulların kütləviliyi;
- ticarət obyektində məhsul (xidmət) çeşidlərinin çox olması;
- ticarət obyektində həm yerli, həm də idxal məhsullarının satışının həyata keçirilməsi.
Seçilmiş ticarət obyektinin yenisi ilə əvəz edilməsi yalnız onun uzun müddətə bağlanması, ləğv edilməsi və ya satılan məhsulların sayının kəskin azalması hallarında həyata keçirilir.
Seçilmiş ticarət məntəqələrində istehlak səbətinə daxil olan məhsul və xidmət növlərinin müşahidəyə cəlb edilməsi. Məhsul növlərinin müşahidəyə cəlb edilməsi aşağıdakı şərtlərlə həyata keçirilir:
· məhsul və xidmətlər orta alıcılıq qabiliyyətli alıcının istehlak səbətinə uyğun olmalıdır;
· növbəti aylarda da, müntəzəm olaraq satışda olacaq məhsullara üstünlük verilməlidir;
· müşahidəyə həm yerli istehsal, həm də idxal məhsulları daxil edilməlidir;

· eyni ticarət məntəqəsində müşahidəyə cəlb edilmiş hər bir ərzaq məhsulunun bir neçə çeşidinin müşahidəyə cəlb edilməsi imkanı olmalıdır.
Məhsul və xidmətlərin qiymətlərinin qeydiyyatı. İstehlak qiymətlərinin qeydiyyatı ərzaq məhsulları üzrə ayda üç dəfə (on gün intervalı ilə), qeyri-ərzaq məhsulları və əhaliyə göstərilən ödənişli xidmətlər üzrə isə aylıq intervalla üçüncü ongünlükdə qiymət qeydiyyatçıları tərəfindən aparılır. Qiymətlərin qeydiyyatı zamanı məhsulun (xidmətin) adına, yerli və ya idxal məhsulu olduğuna, qiymətinə, ölçü vahidinə və səciyyəvi xüsusiyyətlərinə (markası, modeli, məhsulun tanınmasına imkan verən digər xüsusiyyətlər) dair məlumatlar real vaxt rejimində planşet tipli kompüterlər vasitəsilə Dövlət Statistika Komitəsinin elektron məlumat bazasına birbaşa daxil edilir. 
Müşahidəsi aparılan məhsulların (xidmətlərin) qiymətlərinə keyfiyyət dəyişiklikləri səbəbindən baş vermiş qiymət artımı və ya azalmalarının təsir etməməsi üçün qiymət qeydiyyatı zamanı belə məhsullar (xidmətlər) nəzərə alınmır və eyni keyfiyyətli məhsulların müşahidəsi aparılır. Ümumiyyətlə, məhsulların (xidmətlərin) qiymətlərinin qeydiyyatı zamanı onların müqayisəlilik tələblərinə cavab verməsini müəyyənləşdirən əsas şərt keyfiyyət fərqlərinin qiymətə nə dərəcədə təsir etdiyinin qiymət qeydiyyatçıları tərəfindən aydınlaşdırılmasıdır. Məhsullar (xidmətlər) o zaman müqayisə ediləbilən sayılır ki, onların qiymətlərini müəyyən edən istehlak xüsusiyyətlərində fərqlər olmasın. 
Bəzən qiymətlərinin qeydiyyatı aparılan məhsul və ya xidmətin əvəz edilməsi zəruriliyi meydana çıxır. Bu, qiymət müşahidəsi aparılan ticarət məntəqəsində həmin məhsulun satışdan çıxarılması ilə əlaqədardır. Müşahidəsi aparılmış məhsulun yenisi ilə əvəz edilməsi qiymət məlumatlarının fasiləsizliyini və müqayisəliliyini təmin etmək üçün zəruridir. Bu zaman satışda olmayan məhsul analoji məhsulla əvəz edilir. 
 3. İstehlak qiymətləri indeksinin hesablanması mərhələləri 
 İstehlak qiymətlərində baş verən dəyişikliklərin statistik qiymətləndirilməsi üçün indeks metodu tətbiq edilir. İstehlak məhsulları və əhaliyə göstərilən ödənişli xidmətlərin qiymət indekslərinin hesablanması məlumatların ardıcıllıqla aqreqasiya edilməsi yolu ilə mərhələlərlə aparılır. İstehlak qiymətləri indeksinin hesablanması iki mərhələdə aparılır:

· fərdi qiymət indekslərinin hesablanması;

· məcmu qiymət indeksinin hesablanması.
3.1. Fərdi qiymət indekslərinin hesablanması
  Fərdi qiymət indeksləri zəncirvari metodla, yəni hər bir konkret məhsul çeşidi üzrə hesabat dövrünün qiymətinin əvvəlki dövrün qiymətinə bölünməsi ilə hesablanır:

       (1)
burada,
if – “f” məhsul növünün çeşidi üzrə fərdi qiymət indeksi;
pft  - “f” məhsul növünün çeşidi üzrə hesabat dövründəki qiymət;

  pf(t-1) – “f” məhsul növünün çeşidi üzrə hesabat dövründən əvvəlki dövrün qiyməti. 
Ticarət obyektlərində bəzi məhsul çeşidləri mövsümi amillər və ya digər səbəblərdən zaman-zaman satışdan çıxarılır və yeniləri ilə əvəz olunur. Bu zaman indekslərin davamlılığının təmin olunması üçün şərti qiymətlərin hesablanması və tətbiq edilməsi əsas şərtlərdən biridir. Ay ərzində müşahidə edilməyən konkret məhsul növünün şərti qiyməti inzibati ərazi vahidi daxilində eyni məhsul növünün fərdi qiymət indeksindən əmsal şəklində istifadə edilməklə hesablanır.
 Əgər inzibati ərazi vahidi səviyyəsində şərti qiyməti müəyyən etmək mümkün olmazsa, iqtisadi rayon səviyyəsində alınan fərdi qiymət indeksləri tətbiq olunur. İmputasiya prosesləri eyni məhsul növünün hesabat ayındakı fərdi qiymət indekslərinin həndəsi ortasının satışda olmayan məhsul çeşidinin əvvəlki aydakı qiymətinə vurulmaqla həyata keçirilir.
Misal: şərti qiymətin hesablanması
	Məhsulun növünün adı
	Məhsul çeşidi
	Yanvar ayında məhsulun orta qiyməti, man.
	Fevral ayında məhsulun orta qiyməti, man.
	Fərdi qiymət indeksi, faizlə

	1
	2
	3
	4
	5 (süt.4 : süt.3 x 100)

	Uzun düyü
	“A”
	3,00
	3,30
	110,0

	Uzun düyü
	“B”
	3,50
	3,40
	97,1

	Uzun düyü
	“C”
	4,00
	4,50
	112,5

	Uzun düyü
	“D”
	5,00
	-
	             X


     “D” məhsul çeşidi üzrə şərti qiymət  = 

Beləliklə, “D” məhsul çeşidi üzrə 4-cü sütuna 5,33 manat, 5-ci sütuna isə 106,6 yazılır.
Fərdi qiymət indeksləri hesablandıqdan sonra ən aşağı aqreqasiya səviyyəsində -  istehlak səbətinə daxil olan hər bir məhsul və xidmət növü üzrə qiymət indeksləri hesablanır. Bu zaman həndəsi orta kəmiyyətdən istifadə edilir: 

burada,

- “f” məhsul növü üzrə qiymət nisbətlərinin həndəsi ortası;
     pft  - “f” məhsul növünün çeşidi üzrə hesabat dövründəki qiymət;
 pf(t-1) - “f” məhsul növünün çeşidi üzrə hesabat dövründən əvvəlki dövrün qiyməti;

 – “n”-ci sayda “f” məhsul növünün çeşidi üzrə fərdi qiymət indeksi.
3.2. Məcmu (yekun) qiymət indekslərinin hesablanması
İstehlak məhsullarının və əhaliyə göstərilən ödənişli xidmətlərin məcmu qiymət indeksləri aşağıdakı aqreqasiya səviyyələrində hesablanır:
· məhsul (xidmət) qrupları üzrə;
· məcmu istehlak qiymətləri indeksi.
· Məhsul və xidmət növü səviyyəsində qiymət indeksləri hesablandıqdan sonra müxtəlif aqreqasiya səviyyələrində qrup və məcmu (yekun) qiymət indeksləri hesablanır. Bu zaman modifikasiya olunmuş Laspeyres düsturundan istifadə edilir: 

burada,
Imp - məcmu qiymət indeksi;

 - hesabat dövründə məhsulun qiyməti;

- hesabat dövründən əvvəlki dövrdə məhsulun qiyməti;

 - baza dövründə istehlak olunan məhsulun əvvəlki dövrün qiymətləri ilə olan dəyəri;

 - baza dövründə məhsulun dəyəri.
Modifikasiya olunmuş Laspeyres indeksinin Laspeyresin adi indeksindən üstünlüyü vardır. Belə ki, Laspeyresin adi düsturu əmtəələrin xüsusiyyətlərini sabit saxlamaqla uzun müddət ərzində hər bir əmtəə üçün qiymət dəyişmələrinin müqayisəsini nəzərdə tutur ki, əmtəə axınlarının strukturu, satılan əmtəələrin əhatə dairəsi dəyişdikdə və ya mallar əvəz olunduqda belə müqayisələri etmək mümkün olmur. Laspeyres düsturunun modifikasiyası isə ondan ibarətdir ki, qiymətlərin dəyişməsinin hesablanması ardıcıl qiymət müşahidələri əsasında aparılır, yəni hər zaman dövründə baza çəkiləri qiymət indeksinin sonuncu qiymətinə vurulur. Məhz bu səbəbdən dünya statistika təcrübəsində indekslərin hesablanması üçün son vaxtlar Laspeyresin modifikasiya olunmuş düsturu tətbiq edilir.

3.3. Müxtəlif baza dövrlərinə görə qiymət indekslərinin hesablanması
İstehlak qiymətləri indeksi əvvəlki aya, əvvəlki ilin dekabr ayına, əvvəlki ilin müvafiq ayına, əvvəlki ilin müvafiq dövrünə və ya istənilən baza dövrünə görə hesablanır. Bu zaman əvvəlcə baza dövrü seçilir və onun əsasında zəncirvari metodla indeks qurulur. Baza dövrü 2010-cu ilin yanvar ayı (2010-cu ilin yanvar ayı=100) seçildikdə zəncirvari indeks aşağıdakı kimi hesablanır: 

Burada:


[image: image12.wmf]100)

(2010.y 

 

z

I

=

- zəncirvari indeks (2010-cu ilin yanvar ayı =100);

[image: image13.wmf]J

f

I

/

- fevral ayında əvvəlki aya nisbətən qiymət indeksi;

[image: image14.wmf]f

m

I

/

- mart ayında əvvəlki aya nisbətən qiymət indeksi;
 
[image: image15.wmf]1

/

-

t

t

I

- müqayisə edilən ayın əvvəlki aya nisbətən qiymət indeksi.
Müxtəlif baza dövrlərinə görə qiymət indekslərinin hesablanmasında zəncirvari indekslərdən istifadə edilir. Məsələn: 2016-cı ilin dekabr ayında zəncirvari indeks 141,5 faiz (2010=100), 2017-ci ilin iyul ayında isə 148,7 faiz (2010.y=100) olduqda, bu zaman 2017-ci ilin iyul ayında istehlak qiymətləri indeksi 2016-cı ilin dekabr ayına nisbətən 105,1 faiz (148,7/141,5x100) olacaqdır.
4. Xüsusi çəki strukturunun formalaşdırılması
Qeyd edildiyi kimi, qrup və məcmu qiymət indekslərinin hesablanmasında xüsusi çəkilərdən istifadə olunur. Çəki qismində əhalinin son istehlak xərcləri haqqında məlumatlar çıxış edir və bu məlumatlar ev təsərrüfatları büdcələrinin tədqiqatından əldə olunur. İstehlak səbətinə daxil olan hər bir məhsul və xidmət növü üzrə xüsusi çəki əhalinin ümumi istehlak xərclərində ona çəkilən xərcin ümumi xərclərə bölünməsi yolu ilə hesablanır. Çəkilər hər il yenilənir.    
Ədəbiyyat siyahısı
1. BƏT, BVF, İƏİT, Avrostat, BMT, Dünya Bankı (2004), Consumer Price Index Manual: Theory and Practice, Geneva: ILO Publications (İstehlak Qiyməti İndeksinə dair Təlimat: Nəzəriyyə və Təcrübə, Cenevrə: BƏT-in Nəşrləri);
2. BMT-nin Avropa İqtisadi Komissiyası tərəfindən 2010-cu il 10-12 may tarixlərində Cenevrə şəhərində keçirilən istehlak qiymətləri indeksinə dair ekspertlər qrupunun Avropa Statistiklər Konfransının 10-cu sessiyasına dair sənəd;
3. Azərbaycan Respublikası Dövlət Statistika Komitəsinin 15.05.2003-cü il tarixli, 21/4 nömrəli qərarı ilə təsdiq edilmiş  “İstehlak qiymətləri indeksinin hesablanması və istehlak bazarında qiymət məlumatlarının yığılması qaydalarına yenidən baxılması üzrə metodoloji göstərişlər” (2003, Bakı).

